Ewald.

Vir 3 jaar lank ken ek al die eksentrieke vrygesel waarvan die jeugjare ook stadig maar seker verbygaan.

Aanvanklik het mens geen vat op hom nie, waarskynlik weens sy groot intellek en sy moeilik verstaanbare eksentrisiteit.

Sommige mores, met die aankoms by die werk, kies hy gemaak-verdwaas ‘n vreemde koers, met oë wat knip-knip om ‘n wakker wordende persoon te simboliseer – baie nonchalant maar tog- glo ek, bewus van wie dit aanskou, en moontlik geniet.

Maar soos mens aan ho effens nader kom, dan vind jy ‘n netjiese werker, ‘n goeie wetenskaplike wat dinge  deeglik doen. Sy wil om nuwe dinge aan te leer en mak te maak, maak van hom ‘n goeie navorser.

Maar sy vlugge verstand hanteer ook ‘n tong, so glad soos seep. Menige persoon het al telkemale by ‘n vrolike geskerts en gespot om die teetafel die tweede beste teen hom daarvandaan afgekom.

Sy duur motors gee hom baie las en die presiesheid  wat hy in sy beroep openbaar, oorheers ook op die ander vlakke van die lewe.

Uiterlik is hy die groot verligte, die een met die revolusionere politieke idees, die een met die misterieuese godsdiensbeskouing. Die een met die belangstelling , en ‘n skynbaar ernstige belangstelling in die abnormale en bo-natuurlike.

Op sy manier is hy ‘n leier, of liefs op sy gebied. Mense aanvaar maklik sy opinie en vra graag van hom raad.

Dit is die gesig wat die mens toon. Ek wonder of die mens nie ook maar net, ten spyte van die selfversekerdheid, juis ‘n ernstige soeker is nie. 

Wat ‘n vriend is hy nie! ‘n Verrassende mens wat ernstig is op die onmoontlikste tye en spot op ewe onmoontlike tye. Hy help om my lewe kleurvol te maak.

